
				এই পাতাটির মুদ্রণ সংশোধন করা প্রয়োজন। 
স্বতৎপরতা ও ব্ৰহ্মতৎপরতা
BBBSBDLLDBBD BDDBDBLDBD D BDBD KLSS MEE BDDD DDB LC দেখিতে ধর্মজগতে থাকিলেও ধর্মজগতে নাই, সংসার-রাজ্যেই রহিয়াছে। চতুর্থ, সংসার-রাজ্যে যে একেবারে ধর্ম নাই তাহা নহে; তাহাতে ধৰ্ম আছে, উপাসনা আছে, প্রার্থনা আছে, কিন্তু সে প্রার্থনার মূলে এই ভাব থাকে, “হে ঈশ্বর, আমার ইচ্ছা পূৰ্ণ হউক তোমার দ্বারা ।” সেখানে মানুষ আপনার ইচ্ছারই চরিতার্থতা চাহিতেছে, ঈশ্বরকে কেবল তাহার সহায় করিয়া লইতে চাহিতেছে- নিজে ভাল হইতে চায়, লোকের প্রিয় হইতে চায়, লোকের শ্রদ্ধা-ভক্তি আকর্ষণ করিতে চায়ঈশ্বর ভাল হইবার একটি সহায়, এই জন্যই তাহাকে ডাকিতেছে। প্ৰকৃত ধর্মরাজ্যের প্রার্থনা আর-এক প্ৰকার, তাহা বলে, “হে ঈশ্বর, তোমার ইচ্ছা পূর্ণ হউক আমার দ্বারা।” “আমার ইচ্ছা পূর্ণ হউক তোমার দ্বারা” ও “তোমার ইচ্ছা পূর্ণ হউক আমার দ্বারা” এই উভয়ে কত প্ৰভেদ তাহা সকলেই অনুমান করিতে পারেন ।
পূর্বোক্ত প্রভেদগুলির দ্বারা বিচার করিতে হইবে যে, আমরা মুখে ধর্ম ধর্ম, ঈশ্বর ঈশ্বর যতই করি।-না কেন, প্ৰকৃত ধৰ্মজগতের প্রজা হইতে পারিয়াছি কি না- সাধুরা যে আশ্চর্য সহরের কথা বলিয়াছেন, আমরা তাহার অধিবাসী হইতে পারিয়াছি কি না । “স্বৰ্গরাজ্য আসিয়াছে, স্বৰ্গরাজ্য আসিয়াছে” বলিয়া চিৎকার করিলে কি হইবে ? আমাদের ভাব ও আচরণ যদি স্বৰ্গরাজ্যের অনুরূপ না হয়, লোকে সে কথায় কৰ্ণপাত করিবে কেন ? ধৰ্মজগতে প্ৰবেশ না করিয়া ধৰ্ম জগতে প্ৰবেশ করিয়াছি বলিয়া আত্মগরিমায় কাল কাটাইলে কি হইবে ? ব্ৰাহ্মসমাজকে প্ৰকৃত ধর্মসমাজ করিবার জন্য সকলে দৃঢ়প্ৰতিজ্ঞ হই।

